
mité de leur mal. Mais vn grand nombre ayans pris
leur party dans le Ciel, mourans heureufement dans
Tinnocence du Baptefme, La vie fut mal-heureufe
aux autres, qui abandonnerent & la Foy, & le nom
de Chreftien, quafi en mefme temps qu’ils recouure-
rent la fanté: excepté vne ou deux familles, qui a
peine ozoient leuer la tefte, au milieu d’vne terre
infidelle depuis tant de milliers d’années. Mais
neantmoins ce fut va grain, qui depuis a multiplié au
centuple. Et nonobftant mille perfecutions éleuées
contre nous, quoy que 1’Enfer & fes Demons ayent
excité toute leur rage, la Foy a depuis efté toufiours
croiffant, & en faincteté, & en nombre: elle a paru
auec éclat, & fait gloire de fe voir efprouuée par tout
ce qui eft comme plus redoutable [138] en ce monde,
au moins a ceux qui n’ayans point ce courage in-
domptable, que donne la vraye Foy, craignent moins
Dieu que les miferes. Ie veux dire que toutes fortes
de mal-heurs font venus a la foulle {fur cette pauure
Eglife, pour 'eftouffer en fon berceau.

Les maladies fe font fuinies les vnes apres les autres,
& il {fembloit qu’elles en vouluffent plus aux Chre-
ftiens qu’aux Infidelles, dépeuplant plus cruellement
leurs familles, & pardonnant le plus fouuent A ceux
qui auoient refufé le Baptefme; en mefme temps que
dans vne mefme cabane, & dans vn mefme li&, la
mort nous rauiffoit les autres qui auoient embraffé la
Foy. Quoy qu’'en effet par cette voye Dieu accreiit
dans le Ciel le nombre de fes Eleus, pour lefquels
feuls il a voulu que fon fain&& Nom foit annoncé A
ces Peuples barbares; toutefois ce n’eftoient pas ce
femble des difpofitions fouhaitables pour rendre
noftre Foy plus aymable, & augmenter le nombre de



